
ТАҚРИЗИ
мукаррпзи расмй ба рисолаи Асоева Буиафша Ҷумаевна дар мавзуи 
«Вижагихои лугавию маъноӣ ва сарфии «Зафарномаи хусравӣ»» барои 
дарёфти дараҷаи илмии номзадн илмхои филологӣ аз рӯйи ихтисоси 
10.02.01. - Забони тоҷикй пешниҳод гардидааст,

Мутобикати муҳтавои диссертатсия ба ихтнсос ё соҳаи илм. 
Диссертатсияи Асоева Бунафша Ҷумаевна дар мавзуи «Вижагиҳои 
луғавию сарфии «Зафарномаи хусравӣ» ба банди 5-уми бахши «Сохаҳои 
таҳқиқот»-и шиносномаи ихтисоси 10.02.01. - Забони тоҷикӣ мутобиқат 
менамояд.

Мусаллам аст, ки забони осори мансуру манзуми нависандагону 
шоирони нимаи дувуми қарни XIX ва оғози садаи XX то қадри имкон ба 
риштаи таҳқиқ кашида шуда бошанд ҳам, вале вижагиҳои забон ва тарзи 
нигориши асарҳои таърихии ин марҳила, хосатан асари «Зафарномаи 
хусравӣ», бе ишораи қайду мулоҳизаҳо дар чанд диссертатсияҳои ба 
таърихи ин давр ва фарҳангу адабиёт ва забони осори адабиву илмӣ 
равонашуда то ҳол ба таври амиқ баррасӣ нагардидааст. Аз ин рӯ, 
баррасӣ ва таҳқиқи марҳилаҳои таърихи забони адабии тоҷикӣ, хосатан 
марҳилаи нимаи дуюми асри XIX ва ибтидои асри XX, яке аз масоили 
мубрами забоншиносии тоҷикӣ ба ҳисоб рафта, забони адабии тоҷикии 
ин давра’бо саъйу кӯшишҳои адибони маорифпарвару маърифатпарвар 
бо шеваи хосаи худ инкишоф ёфта бошанд ҳам, забони осори ин давра 
дар забоншиносӣ ҳамаҷониба мавриди баррасиву таҳқиқ қарор 
нагирифтааст. Бинобар ин, аз нигоҳи лугавӣ ва сохторӣ мавриди 
пажуҳиш қарор гирифтани яке аз асарҳои таърихӣ-адабии ин давр 
«Зафарномаи хусравӣ» дар доираи диссертатсияи Асоева Бунафша 
Ҷумаевна айни муддаосг.

Саҳми шахсии довталаб дар ҳалли масъалаи илмӣ ё коркардп 
проблемаи илмӣ бо арзёбии аҳаммияти он. Сохтори умумии кор, мубрамӣ 
ва зарурати баргузории таҳқиқ, дарцҷаи омӯзиши он, ҳадаф ва 
вазифаҳои асосии масоили таҳқиқшаванда, мавзуъ, масъалаҳо ва соҳаи 
таҳқиқот, навгониҳои таҳқиқ ва аҳамияти назариявию амалии ои, 
инчунин, нуктаҳои асосии ба ҳимоя пешниҳодшаванда ва хулосаҳою 
натиҷагириҳои муаллиф саҳм ва нуктаи назари ӯро нисбат ба мавзуи 
гаҳқиқ инъикос мекунанд. Саҳми фардии муаллиф, ҳамчунин, дар 
омӯзиши назарияҳои олимони муосири ватанию хориҷӣ дар робита ба 
мавзуи баҳси рисола, таҳлилу таҷзия ва муқоисаи онҳо, омода намудани 
мақолаю маърӯзаҳо доир ба мавзуи таҳқиқ зоҳир мегардад. Муносибати 
методологии муаллиф нисбат ба мавзуи мавриди таҳқиқ нишондиҳандаи 

саҳми шахсии ӯ дар омӯзиши мавзуъ буда, барои ҳалли илмии масъала 
замина фароҳам овардааст. Муаллиф дар таҳияи равиши илмии 
масъалаҳои дар рисола пешниҳоднамуда, корбурди усулҳои таҳқиқи 
таърихӣ-муқоисавии забоншиносӣ, методҳои умумиилмии мушоҳида ва 
муқоиса, назари объективӣ ба маводи забонӣ, омӯзиши диахронию 
синхронии таҳлили маводи гирдовардаро мавриди истифода қарор 
додааст.

Натиҷаҳои мушаххаси илмӣ, ки барои он ба довталаб додани 
дараҷаи илмии дархостшаванда мумкин аст. Диссертатсияи Асоева 
Бунафша Ҷумаевна бо номи «Вижагиҳои луғавию маъноӣ ва сарфии 
«Зафарномаи хусравӣ»» мавриди пажуҳиш қарор гирифта, сохтори он 
тибқи мавзуи пешниҳодшуда тарҳрезӣ гардида, фарогири мундариҷа, се 
боб, хулоса, рӯйхати адабиёт ва замима буда, аз 167 саҳифаи чопи 
компютерӣ иборат мебошад.

Дар муқаддимаи рисола мувофиқи талабот мубраммияти мавзуъ, 
дараҷаи омӯзиши он, робитаи таҳқиқ бо барномаҳою мавзуъҳои илмй, 
мақсаду вазифаҳои таҳқиқ, объекти таҳқик, усули таҳқиқ, маводи 
истифодашуда дар диссертатсия, моҳияти илмӣ-назариявӣ ва амалии 
таҳқиқ, асосҳои назарии диссертатсия, мавод ва масоили асосие, ки ба 
ҳимоя пешниҳод мешавад, коркард ва татбиқи натиҷаҳои таҳқиқ, саҳми 
шахсии довталаби дарёфти дараҷаи илмӣ дар таҳқиқ ва сохтори 
диссертатсия баррасӣ гардидаанд.

Боби якуми диссертатсия «Мавқеи унсурҳои луғавӣ дар асар» 
номгузорӣ гардида, фарогири шаш фасл аст. Дар фаслҳои ин боб 
вижагиҳои муродифии вожаҳои асар (фасли якум), калимаҳо зидмаъно ва 
ҷойгоҳи онҳо дар асар (фасли дувум), баррасии топониму бахшҳои он 
дар асоси маводи асар (фасли сеюм), корбасти вожагони соҳаи ҳарбӣ дар 
асар ва вижагиҳои онҳо (фасли чорум), мавқеи этнонимҳо ва доираи 
корбурди онҳо дар асар (фасли панҷум) мавриди баррасиву пажуҳиши 
ҳамаҷониба қарор гирифтаанд.

Боби дувуми диссертатсия «Воҳидҳои луғавии асар аз нигоҳи 
мансубияти забонӣ» ном дошта, фарогири чор фасл мебошад ва дар 
фаслҳо ҳар як мавзуи гузошташуда ҳаматарафа матраҳу баррасӣ 
гардидаанд. Аз ҷумла, вожаҳои аслан тоҷикӣ (фасли аввал), вомвожахои 
арабӣ (фасли дувум), вомвожаҳои туркӣ-ӯзбекӣ (фасли сеюм) ва амсоли 
инҳо дар ин фаслу зерфаслҳо аз нигоҳи ҷанбаи забоншиносӣ мавриди 
таҳқиқ қарор гирифтаанд.

Дар боби сеюми диссертатсия, ки бо номи «Баррасии вижагиҳои 
сарфии асар» мавриди пажӯҳиш қарор гирифтааст ва аз панҷ фасл 
иборат аст, баррасии вожаҳои сода ва содаи рехта (фасли якум), вожаҳои 

сохта (фасли дуюм), вожахои мураккаб ва вожаҳои таркибӣ (фасли 
сеюм), ҷойгоҳи ҳиссаҳои ёридиҳандаи нутқ (фасли чорум) дар 
диссертатсия ҳамаҷониба мавриди баррасӣ қарор гирифтаанд.

Дар хулосаи диссертатсия ҷамъбасти андешаҳои илмии унвонҷӯ дар 
13 банд ва мулоҳизаҳою тавсияҳо дар 6 банд оварда мешавад, ки 
мазмуни корро ба таври мухтасар ифода мекунанд.

Рӯйхати адабиёт фарогири се бахш буда, аз адабиёти илмӣ (186 
номгӯй), аз ҷумла ба забони тоҷикӣ (157 номгӯй), ба забони русӣ (29 
номгӯй), фарҳангҳо (42 номгӯй, фарҳангҳо ба забони тоҷикӣ 34 номгӯй 
ва ба забони русӣ 8 номгӯй) ва манбаъ таркиб ёфта, дар маҷмуъ аз 230 
номгӯй иборат мебошад.

Диссертатсия Асоева Бунафша Ҷумаевна дар мавзуи «Вижагиҳои 
лугавию маъноӣ ва сарфии «Зафарномаи хусравӣ»» кори илмии 
анҷомёфта буда, аз вижагиҳои муҳимми пажуҳишӣ иборат мебошад, ки 
зикри чанд нуктаи онро зарур медонам:

1. Фаслҳо ва зерфаслҳои диссертатсия ба мазмуну муҳтаво, мақсаду 
вазифа ва ҳадафҳои унвонҷӯ нурра мувофиқат мекунанд;

2. Дар фаслҳо ва зерфаслҳои рисола масъалаҳое баррасӣ мешаванд, 
ки аҳамияти баланди илмӣ доранд ва муҳаққиқ тавонистааст, ки онҳоро 
дар пояи маводи асари мавриди таҳқиқ ба риштаи таҳқиқ кашад;

3. Зимни баррасӣ ба осори таҳқиқотии устодони варзидаи илми 
ватанию хориҷӣ такя карда, аз онҳо дар мавриди зарурат иқтибосҳо 
оварда, фикру ақидаҳои худро такмилу тақвият додааст. Дар 
муқаддимаи кор зимни овардани асосҳои назариявии диссертатсия ба 
осори донишмандоне ишора мешавад, ки саҳми онҳо дар таҳқиқи 
лексикаи забонҳои гуногуни дунё бориз аст;

4. Маводе, ки аз асари мавриди таҳқиқ қароргирифта баррасӣ 
мешавад, аҳамияти баланди илмӣ-назариявӣ ва амалӣ дошта, дар бобҳои 
кор вожагони гӯйиши соҳавии тахдилшуда фаровон буда, вобаста ба 
фаелҳо ва зерфаслҳо матраҳ мешаванд. Баъд ё пеш аз баррасй мисолҳои 
оварда аз асари мавриди таҳқиқ, калимаҳои таҳлилшуда бо ранги гафси 
сиёҳ ишора мешаванд;

5. Ҳангоми ташреҳи гаърихи баромади калимаҳо ба осори илмии 
муътамад такя карда мешавад.

Дар маҷмуъ, диссертатсияи Асоева Бунафша Ҷумаевна дар мавзуи 
«Вижагиҳои луғавию маъноӣ ва сарфии «Зафарномаи хусравӣ»»-ро дар 
ҳамин шакл ба анҷомрасида донистан бамаврид аст ва муҳаққиқ 
масъалаҳои дарпешгузоштаи худро хеле хуб ба сомон расонидааст. 
Забони диссертатсия фаҳмо ва равону барои ифодаи мафҳумҳои 

забоншиносӣ, хосатан бахшҳои луғатшиносӣ ва вижагиҳои луғавию 
сохтории он созгор аст.

Дар баробари дастовардҳои муҳимми болозикр, диссертатсия аз 
камбудиву норасоиҳо иборат аст, ки зикри онҳо барои такмили 
минбаъдаи диссертатсия хеле муфиданд.

1. Дар номи фаслу зерфаслҳои диссертатсия ягонагӣ дида 
намешавад. Барои мисол фаслҳои боби якуми рисола чунин омадааст: 
‘4.1. Муродифот дар асар, 1.2. Антонимҳои асар, 1.3.Ҷойномҳои асар ва 
шарҳи онҳо, 1.4.Вожагони соҳаи ҳарбии асар, 1.5. Этнонимҳо дар асар”, 
гарчанде мазмуни онҳо ба талаботи таҳияи диссертатсия ҷавобгу 
мебошанд. Беҳтар мебуд, агар ин зерфаслҳо дар тарҳи мазмуни зерин 
меомаданд: “1.1. Муродифот, 1.2. Зидмаъноҳо, 1.3.Ҷойномҳо, 1.4. 
Вожагони соҳаи ҳарбӣ ва 1.5. Этнонимҳо”. Чунин гуногунрангӣ дар 
номи дигар фаслҳо низ ба назар мерасад;

2. Ба назари инҷониб мубрамии мавзуи таҳқиқ ва қисмати навгони 
рисола шарҳи васеътарро тақозо мекунад. Агар он дар таҳқиқоти 
минбаъда ба назар гирифта шавад, аз манфиат холӣ нахоҳад буд;

3. Дар диссертатсия мисолҳои зиёд бидуни шакли овонигории 
байналмилалӣ оварда шудаанд (Саҳ. 27, 29, 30, 36, 37, 38, 67, 68 ва ғ.). 
Овардани мисолҳо бо шакли овонигорӣ дар комил гардидани мазмуни 
диссертатсия мусоидати амиқ менамояд;

4. Дар феҳрасти адабиёти диссертатсия низ яксонӣ дида намешавад 
ва дар таҳияи он ғалатҳои техникӣ ба назар мерасад, ки ин хилофи 
муқаррароти кори илмӣ аст;

5. Дар диссертатсия мисолҳо дар шакли замима оварда нашудаанд. 
Ба манфиати кор мебуд, агар мисолҳо бо шакли овонигории 
байналмилалиашон дар рисола замима мегардиданд. Ин боис мегардад, 
ки микдори мисолҳо амиқ гардад, ҳамзамон дар комил гардидани 
мазмун ва ҳусну қубҳи рисола мусоидат хоҳад кард;

6. Риоя нагардидани талаботи қоидаҳои имлои нави забони тоҷикӣ 
дар омода кардани диссертатсия ҷо-ҷо ба назар мерасад, ки ислоҳи онҳо 
дар такмили мазмуни диссертатсия мусоидат хоҳад кард.

Албатта, ин камбудиҳо ислоҳшаванда буда, муҳтавои 
диссертатсияро коста нахоҳанд кард.

Камбудию норасоиҳои номбаршуда, моҳият ва қиматн илмии кори 
диссертатсионии муҳаққиқ Асоева Бунафшаро халалдор намесозад.

Автореферати диссертатсия ва матолиби ннтишорнамудаи 
муаллиф, ки шаш адади он дар маҷаллаҳои тақризшавандаи КОА-и 
назди Президенти ҶТ ба табъ расидаанд, асоси мундариҷаи 
диссертатсияро инъикос мекунанд. Диссертатсия бо муҳиммият, 

навгониҳои илмӣ ва арзиши назариву амалиаш ба талаботи КОА-и 
назди Президенти ҶТ мувофиқ буда, муаллифи он барои дарёфти 
дараҷаи илмии номзади илмҳои филологӣ аз рӯйи ихтисоси 10.02.01. - 
Забони тоҷикӣ сазовор аст.

Мутобикаги тахассуси илмии довталаб ба дараҷаи илмӣ.
Диссертатсияи тақризшаванда, ки ба баррасии вижагиҳои луғавию 

сохтории яке аз асарҳои таърихӣ-адабии нимаи дувуми қарни XIX 
бахшида шудааст, дар забоншиносӣ дар қатори корҳои нахустин доир ба 
пажухиши вижагиҳои луғавию сарфии яке аз асарҳои пурмуҳтавои 
таърихию адабии ин давр «Зафарномаи хусравӣ» ба ҳисоб меравад. 
Таҳқиқоти мавриди назар дорои аҳамияти хоссаи илмию назариявӣ буда, 
ба талаботи бандҳои 31-35-уми Тартиби додани дараҷаҳои илмӣ, ки 
бо қарори Ҳукумати Ҷумҳурии Тоҷикистон аз 30-юми июни соли 
2021-ум, таҳти №267-ум тасдиқ шудааст, инчунин талаботи КОА-и 
назди Президенти Ҷумҳурии Тоҷикистои ҷавобгӯ мебошад.

Тақризи диссертатсия ва фишурдаи Асоева Бунафша Ҷумаевна дар 
мавзуи «Вижагиҳои луғавию маъноӣ ва сарфии «Зафарномаи хусравӣ»» 
таҳқиқоти анҷомёфта буда, муаллифи он сазовори дарёфти дараҷаи 
илмии номзади илмҳои филологӣ аз рӯйи ихтисоси 10.02.01. - Забони 
тоҷикӣ мебошад.

Муқарриз, номзади илми филология, 
дотсенти кафедраи забоншиносӣ ва таърихи 
забони Донишгоҳи давлатии Кӯд^б баноми 
Абуабдуллоҳи Рӯдакӣ Абдусамадзода Э.А.

Имзои Абдусамазода Э.А.-ро
Тасдиқ мекунам
Сардори РК ва КМ-и ДДК ба номи
Абуабдуллоҳи Рӯдакӣ Амиров Ф.

Нишонӣ: 735360, Ҷумҳурии Тоҷики< 
вилояти Хатлон, шаҳри Кӯлоб, 
кӯчаи С.Сафаров 16.
Тел.: +(992)918-13-99-68
Е-таП: еганоп-1988@таЯ.ги

л.: +(992)918-13-99-68 
таП: еганоп-1988@таП,ги

